
Post-busa kuranto 

Pasaĝeroj tagmeze ŝokite rigardas el iranta urba buso kaj vidas viron postkuri ĝin 
rapide kaj energi-plene. Apenaŭ li sukcesas resti tuj malantaŭ ĝi. Li provas salti en 
la buson. 

“Li ne estas normala!” opinias la pasaĝeroj. 

“Kial vi kuras tiom rapide?” demande krias iu tra buso-fenestro al la kuranta 
homo: “Post ok minutoj venos sekva buso!” 

“Mi scias,” respondas ĝenate la kuranto: “Sed estas ĉi tiu buso kiun mi devas 
ŝofori!” 

 Tasko unu: via sumo el ok poentoj: 
Ordigu la frazojn por prezenti bone la rakonton: 

1.  Iu decidas krii demandon tra la fenestro. 

2.  Kun surprizo ili rimarkas ke viro kuras malantaŭe. 

3.  Oni subite komprenis kial la kuranto tiom urĝe volas eniri la buson. 

4.  La krianto informas ke venos alia buso post ok minutoj. 

5.  La urba buso tagmeze iras. 

6.  La pasaĝeroj opinias ke la kuranto estas malnormala. 

7.  Pasaĝeroj rigardas tra la fenestro kaj ŝokiĝas. 

8.  La viro provas salti en la buson. 

 Tasko du: via sumo el ok poentoj: 
Ĉu la sekvaj frazoj estas veraj, malveraj, aŭ el la rakonto ni ne povas scii ĉu vera aŭ 
malvera? 

1.  La viro facile kuras kaj restas tuj malantaŭ la buso. 

2.  La rakonto okazas en la mezo de la tago. 

3.  La kuranto ne scias kiom ofte venas busoj en tiu urbo.  

4.  La iranta buso transportas ok pasaĝerojn. 

5.  La homo kiu krias tra la fenestro estas la ŝoforo. 

6.  La pasaĝeroj opinias ke la kuranto ne estas normala. 

7.  La kuranta viro provas salti for de la buso. 

8.  La homo kiu krias tra la fenestro estas energi-plena. 

 Tasko tri: via sumo el ok poentoj: 
Parigu la fraz-komencojn kun la fraz-finoj: 

1.  La pasaĝeroj estas ŝokitaj ĉar… 

2.  La viro kuras energi-plene ĉar… 

3.  La pasaĝeroj opinias la kuranton stulta, ĉar… 

4.  La krianto krias tra la buso-fenestro, ĉar… 

5.  La kuranto provas salti en la buson, ĉar… 

6.  La rakonto ne okazas noktomeze, ĉar… 

7.  La kuranto apenaŭ restas ĉe la buso, ĉar… 

8.  La pasaĝeroj estas en danĝero, ĉar… 

A: …li estas ĝia ŝoforo. 

B: …neniu vidus kio okazas. 

C: …la buso estas senŝofora. 

Ĉ: …ili vidas iun kuri malantaŭe. 

D: …ĝi iras pli rapide ol li. 

E:  …li volas salti en la buson. 

F: …estus stulte krii tra la tegmento. 

G: …venos sekva buso post ok minutoj. 

 Tasko kvar: via sumo el kvar poentoj: 
Respondu la demandojn kaj skribu la unuajn literojn en la kestojn, por scii kun kio la 
kuranto volas salti: 

1.  Kiuspeca estas la buso? 

2.  Kiel kuras la kuranto? 

3.  Kiel respondas la kuranto al la kriinto? 

4.  Post kiom da minutoj venos la sekva buso? 

Ĉi tiu rakonto aperis unue en Juna Amiko, 2005, pretigita de Stefan MacGill. 





Frik kaj Frak rigardas vidbendon en la televido.  Subite la heroo de la filmo grimpas 
al tegmento; sekvas ŝin malamika bando.  Do, ŝi iras al la rando, sed rigardas suben 
kaj hezitas. Frak haltigas la bendon kaj diras: 

     “Ni vetu dudek stelojn ĉu ŝi saltos aŭ ne.” 

     “Mi akceptas,” diras Frik: “Mi vetas ke ne.” 

     “Bone. Mi vetas ke jes.” diras Frak kaj re-enŝaltas la filmon. 

La heroo saltas, sed komplete malsukcese. Ŝi ne atingas la fenestro-breton en la 
muro de la najbara domo, falas longan distancon, kie la viro kiu posedas butikon ĵus 
forrulis sian kanvasan sun-ŝirmilon, tiel ke la heroo falas rekte sur la trotuaron. Je la 
sono de ambulanca sireno, Frak elŝaltas la filmon kaj krias triumfe: 

    “Ha, mi gajnis. Vi donu al mi dudek stelojn!” 

Frik malĝoje donas la monon. Ili plue rigardas la filmon. Fine, Frak konfesas:  “Frik, 
vi estas ne tro inteligenta. Ĉu vi ne memoras ke mi jam rigardis ĉi tiun filmon antaŭ 
unu semajno? Mi sciis jam anticipe ke la heroo saltos.” 

    “Jes, mi memoras ke vi jam vidis la filmon. Mi envenis 
dum vi rigardis, kaj ankaŭ mi vidis tiun parton.” 

    “Frik! Ĉu vere?” 

    “Jes, mi memoras kiam ŝi kuris al la rando kaj hezitis kaj 
mi vidis ŝin fali.” 

    “Do, kial vi vetis ke ŝi ne saltus?” 

    “Nu, ŝi estas inteligenta heroo. Mi kredis ke ŝi pli saĝe 
decidus la duan fojon!” 

 Tasko unu: via sumo el dek poentoj: 
Ligu la vortojn maldekstre kun la difinoj dekstre  

  1.  trotuaro A: ilo kiu povas prezenti filmon 

  2.  bando B: teni en la menso  

  3.  sireno C: sav-veturilo  

  4.  vidbendo Ĉ: sep-taga periodo  

  5.  najbara D: la supra parto de domo 

  6.  veto E: loko kie piedirantoj paŝas  

  7.  memori F: hazard-ludo  

  8.  semajno G: bruilo por averti pri danĝero  

  9.  tegmento Ĝ: hom-grupo  

10.  ambulanco H: apuda  

 Tasko du: via sumo el dek poentoj: 
Jen dek frazoj pri la rakonto. Sed agento de KREVO eniris nian revuon kaj malordigis 
ilin. Decidu, kiu estas la ĝusta ordo, se eble sen rerigardi la rakonton!  

  1. Frak haltigas la vidbendon la duan fojon. 

  2. Frik konfesas ke li jam vidis la filmon. 

  3. La heroo eksaltas kaj la butikisto ĵus forrulis sian sun-ŝirmilon. 

  4. Frik klarigas kial li kredis ke la heroo ne saltos. 

  5. Malamika bando ĉasas la heroon sur tegmento. 

  6. Frik malĝoje donas al Frak dudek stelojn. 

  7. La heroo venas al tegmenta rando kaj hezitas. 

  8. La heroo falas kaj frapas la trotuaron. 

  9  Frik kaj Frak rigardas vidbendan filmon. 

10.   Frak haltigas la bendon la unuan fojon, kaj ili vetas. 

 Tasko tri: via sumo el dek poentoj: 
Elektu la ĝustan vorton, laŭ la rakonto, el la tri proponoj. 

  1.  La butikisto ĵus (forrulis/ fortikigis / fordonis) sian sun-ŝirmilon. 

  2.  La heroo ne (atentis / atendis / atingis ) la najbaran muron. 

  3.  Frik (malĝoje / malavare / malice) donis la vetitan monon.

  4.  Ĉu vi ne (murmuras / tre miras / memoras) ke vi vidis la filmon?’ 

  5.  Post la veto-faro, Frak (re-enŝaltas / re-enŝovas / re-enŝutas) la vidbendan 
filmon. 

  6.  Ni rigardis ĉi tiun filmon antaŭ (semajno / jaro / jarmilo). 

  7.  Ni (aĉetu / ĵetu / vetu) dudek stelojn. 

  8.  Frik opinias ke la heroo estas (diligenta / inteligenta / sentema). 

  9.  Frak sciis jam anticipe ke la heroo (haltos / saltos / singultos). 

10.  Mi kredis ke ŝi pli ( saĝe / kuraĝe / grandaĝe) decidus la duan fojon. 

 Tasko kvar: via sumo el dek poentoj: 
Respondu ĉu la frazo estas vera, malvera aŭ nesciebla el la rakonto. 

  1)   La heroo estas virino. 

  2)   La butikisto estas virino. 

  3)   La sun-ŝirmilo estas kanvasa. 

  4)   La ŝoforo de la ambulanco estas virino. 

  5)   Ili vetis kvardek stelojn. 

  6)   Frak dufoje elŝaltis la bendon dum la rakonto. 

  7)   Frak nun unuafoje rigardis ĉi tiun vidbendon. 



  8)   La falo de la heroo estis mildigita pro la sun-ŝirmilo. 

  9)   Frik ne komprenas bazan econ de vidbendaj filmoj. 

10)   Frak ne komprenas kiel uzi vidbendilon. 

 Tasko kvin: via sumo el dek poentoj: 
Ni proponas kvar respondojn por ĉiu demando. Elektu la ĝustan. 

1.  La heroo saltas… 

A:  komplete sukcese. 

B:  komplete malsukcese. 

C:  duon-sukcese. 

Ĉ:  kaj flugas for por savi la mondon. 

2.  Se vi scias ion anticipe…

A:  vi baldaŭ ekscios ĝin. 

B:  vi certe neniam forgesos ĝin. 

C:  vi jam eksciis ĝin. 

    Ĉ:  vi neniam en via vivo scios ĝin. 

3.  Kiu el la sekvaj okazis? 

A:  Frik donis al Frak dudek stelojn. 

B:  Frik donis al Frak ducent stelojn. 

C:  Frik donis al Frak vidbendilon. 

Ĉ:  Frik donis al la heroo bonan konsilon. 

4.  Tiu, kiu rulis la sun-ŝirmilon estas… 

A:  dungito de la butiko. 

B:  la posedanto de la butiko. 

C:  virino. 

Ĉ:  bona amiko de la heroo.

5.  Tiu persono forrulis la ŝirmilon… 

A:  ĉar la heroo vundiĝis. 

B:  ĉar la estro de la malamika bando ordonis tion. 

C:  por ke la heroo vundiĝu. 

Ĉ:  tiel ke la heroo vundiĝis. 

6.  Frik… 

A:  tute ne sciis ke Frak vidis la vidbendon. 

B:  sciis tion, sed ne envenis dum Frak rigardis. 

C:  sciis tion, kaj eĉ envenis dum Frak rigardis. 

Ĉ:  nur supozis ke Frak eble vidis ĝin. 



7.  Frak elŝaltis la vidbendon unuafoje kiam la heroo haltas kaj…

A:  rigardas supren kaj insistas. 

B:  rigardas malantaŭen kaj rezistas. 

C:  rigardas suben kaj hezitas. 

Ĉ:  aŭskultas kaj aŭdas ambulancan sirenon. 

8.  Frak elŝaltis la vidbendon duafoje… 

A:  antaŭ ol li aŭdis la ambulancan sirenon. 

B:  je la sono de la ambulanca sireno. 

C:  dek minutojn post la aŭdo de la sireno. 

Ĉ:  kiam la heroo proksimiĝis al la tegmenta rando kaj hezitis. 

9.  La heroo volis salti al la… 

A:  tegmento de la najbara domo. 

B:  tegmento de la alvenanta ambulanco. 

C:  fenestro-breto en la muro de la najbara domo. 

Ĉ:  kanvasa surfaco de la sun-ŝirmilo. 

10.  Frak elŝaltis la bendon la unuan fojon… 

A:  ĉar li ne plu volis rigardi la filmon. 

B:  ĉar li devis urĝe iri al la necesejo. 

C:  por veti ke li kapablas reenŝalti la filmon. 

Ĉ:  por veti ke la heroo saltos. 

La ĝustaj respondoj aperis en numero 2008/1 de nia revuo. Se vi estas senpacienca, 
rigardu pli frue en www.lernu.net.  Iru al la biblioteko kaj elektu la ligon al  Juna 
amiko. Vi povis trovis ekde januaro 2008 la respondojn.  Via rezulto: 

+  +++ =    x2 =       % 

  el 10     el 10        el 10     el 10      el 10           el 50                  el 100 

Por kalkuli la elcentaĵon (%), obligu per du. 


